
Pou Piblikasyon Imedyat: 5 novanm 2012 

GOUVÈNÈ CUOMO AK DEPATMAN SANTE ETA A MANDE ANILASYON FEDERAL POU EDE BAY SWEN 
RAPID AK SEKOU POU NOUYÒKÈ KI AFEKTE NAN OURAGAN SANDY 

 
Jodi a, Gouvènè Andrew M. Cuomo te anonse Depatman Sante Eta New York te soumèt yon demann 
anilasyon Seksyon 1135 pou Depatman Sèvis Sante ak Sèvis Sosyal Etazini. Si yo akòde demann sa a, l ap 
ede founisè swen sante New York nan efò y ap fè pou satisfè bezwen imedyat moun ki afekte nan 
Ouragan Sandy.  
 
Anilasyon an ta anile sèten règ administratif ak règ pou konsève dosye, tankou dokiman, demenajman 
pasyan, ak egzijans faktirasyon, pou kapab fasilite yo bay swen sante pou Nouyòkè ki nan bezwen apre 
Ouragan Sandy.  
 
Gouvènè Cuomo di konsa, “Anpil milyon Nouyòkè ak anpil milye pasyan nan sistèm swen sante eta a te 
afekte dirèkteman nan dega Ouragan Sandy te lakòz, epi nou dwe aji vit pou asire bon kalite swen ki 
fyab disponib pou tout moun ki nan nesesite. Gouvènman federal la se yon patnè trè itil pandan tout 
pwosesis sekou akòz tanpèt la, epi anilasyon sa a ta yon gwo resous nan efò n ap fè pou asire sèvis swen 
sante disponib imedyatman pandan n ap bay repons nan Ouragan Sandy.”  
 
Nan dat 31 oktòb 2012, Sekretè HHS Kathleen Sebelius te detèmine gen yon ijans nan sante piblik, epi 
ijans lan te la depi 27 oktòb 2012 nan Eta New York. Anilasyon Seksyon 1135 lan ta elimine sèten règ 
administratif ak egzijans pou konsève dosye, yon fason pou:  

• Prevwa faktirasyon ak demann sèvis nan ka kote founisè yo pa kapab soumèt dokiman nòmal yo 
• Elimine egzijans pou pi byen fasilite demenajman pasyan ki nan sant sante ki domaje ak 
danjere pou mete yo nan kote ki pi pwoteje 
• Sispann egzijans ki ka limite sèvis ak anpyete sou mwayen founisè swen sante yo pou aksepte 
nouvo pasyan 
• Fasilite apwobasyon rapid pou demenajman operasyon founisè swen sante yo 

